
Annotatsiya: Ushbu maqolada inson-texnika tizimida ta’lim olayotgan talabalarda iste’dod muammosiga oid mavjud 
nazariy va amaliy yondashuvlar tahlil qilinib, ularning mazmun-mohiyati yoritilgan. Talabalik davrida texnik iste’dodning 
rivojlanishiga ta’sir etuvchi intellektual, motivatsion hamda shaxsiy omillar ochib berilgan. Maqolada texnika yo‘nalishi 
talabalarining qobiliyatlarini baholash va rivojlantirishga oid ekspert tahlili natijalari umumlashtirilgan. Shuningdek, tala-
balar iste’dodini rivojlantirishga qaratilgan ijtimoiy-psixologik tavsiyalar ishlab chiqilgan.

Kalit so‘zlar: iste’dod, psixologik xususiyatlar, inson-texnika tizimi, texnik qobiliyat, talaba shaxsi, motivatsiya, intellektual 
rivojlanish, ijodkorlik, kasbiy mahorat, oliy ta’lim.
Abstract: This article analyzes existing theoretical and practical approaches to the problem of talent among students 
studying within the “human-technology” system, clarifying their essence and content. It identifies intellectual, motivational, 
and personal factors influencing the development of technical talent during the student period. The paper summarizes the 
results of expert analysis on assessing and developing the abilities of students in technical fields. In addition, socio-psy-
chological recommendations aimed at fostering students’ talent are proposed.

Key words: talent, psychological characteristics, human-technology system, technical abilities, student personality, moti-
vation, intellectual development, creativity, professional competence, higher education.
Аннотация: В данной статье проанализированы существующие теоретические и практические подходы к про-
блеме одарённости студентов, обучающихся в системе “человек-техника”, раскрыты их сущность и содержание. 
Освещены интеллектуальные, мотивационные и личностные факторы, влияющие на развитие технической 
одарённости в студенческий период. В статье обобщены результаты экспертного анализа по оценке и развитию 
способностей студентов технических направлений. Также разработаны социально-психологические рекомен-
дации, направленные на развитие одарённости студентов.

Ключевые слова: одарённость, психологические особенности, система “человек-техника”, технические способ-
ности, личность студента, мотивация, интеллектуальное развитие, креативность, профессиональное мастерство, 
высшее образование.

KIRISH
Ilmiy adabiyotlarni tahlil qilish shuni ko‘rsatadiki, iste’dod masalasiga bag‘ishlangan yoki shunga to‘xtalib 

o‘tilgan mavjud nazariy ham amaliy tadqiqotlarda o‘rganilayotgan hodisani bir xil talqin qiladigan umumlash
tiruvchi konsepsiyalar yetishmaydi. Bu holatlar iste’dodga oid ijtimoiy-psixologik tadqiqotlarni tashkil etish va 
o‘tkazish yo‘lida juda ko‘p to‘siqlarni keltirib chiqaradi. Shu munosabat bilan, ularning natijalarini umumlashtirish 
va shu asosda o‘rganilayotgan hodisani kelgusida o‘rganish, olimlarning asosiy nuqtayi nazarlarini ta’kidlash 
uchun mavjud zamonaviy yondashuvlarni chuqur tahlil qilish zarurati juda dolzarbdir. 

MAVZUGA OID ADABIYOTLAR SHARHI
V.M.Karimovaning tadqiqotlarida odamlarning o‘quv, mehnat va ijodiy faoliyatidagi o‘ziga xoslikni tushunti-

rish uchun psixologiya fani birinchi navbatda qobiliyatlar va iste’dod masalasiga murojaat qiladi. Chunki qobili-
yatli odamdan avvalo jamiyat manfaatdor, qolaversa, o‘sha insonning o‘zi ham qilgan har bir harakatidan o‘zi 
uchun naf ko‘radi. Iste’dod - har tomonlama rivojlangan, nihoyatda kuchli va takrorlanmas qobiliyatdir.

Mamlakatimiz psixologi M.G.Davletshin texnikaviy qobiliyat ustida tadqiqot ishlari olib borgan yetakchi 
mutaxassis hisoblanadi. Muallif texnikaviy qobiliyat deganda shaxsning individual psixik xususiyatlaridan 
tuzilgan shunday o‘ziga xos birikmalarni tushunadiki, u shaxsning texnikaviy faoliyatga yaroqlilik darajasini va 
u bilan muvaffaqiyatli ravishda shug‘ullana olishini aniqlaydi.

A.A.Grigorevning ta’kidlashicha, iste’dodning asosini turli sohalarda yangi vazifalar va hayot sharoitlariga 
moslashish qobiliyati tashkil etadi. Iste’dod darajasini tadqiqotchi intellektual rivojlanish va xronologik muno-
sabatlar asosida baholashni taklif qiladi va intellektual faoliyatning ikki shakli mavjud degan xulosaga keladi:

birinchisi, yoshga oid rivojlanish xususiyati sifatida;

ikkinchisi, yoshga bog‘liq bo‘lmagan tarzda aqliy rivojlanish darajasi bilan belgilanadi.

TADQIQOT METODOLOGIYASI
Talabalik davrida texnik iste’dodning namoyon bo‘lishi o‘ziga xos xususiyatlarga ega bo‘lib, uning o‘rga

nilishi tadqiq etilayotgan hodisani obyektiv baholash uchun zarur shart-sharoitlar yaratilishini taqozo etadi. 
Bu xususiyatlar, odatda, oliy o‘quv yurtida o‘qish davriga to‘g‘ri keladigan yoshda intensiv rivojlanish sur’atini 
namoyon bo‘lishi bilan belgilanadi.

Talabalik davrining psixologik mazmuni o‘z-o‘zini anglash va aqliy kamolotning jadal rivojlanishi bilan 
bog‘liq. Texnik iste’dodning rivojlanish dinamikasi talabalik davrida va ayniqsa, o‘qishning dastlabki yillarida bir 
qator shart-sharoitlarga bog‘liq bo‘ladi. Ulardan biri shaxsiy o‘z-o‘zini aniqlashga muayyan ta’sir ko‘rsatadigan 
ayrim insonlar bilan muloqot qilish xususiyatlari hisoblanadi. Shu munosabat bilan talabalar o‘z imkoniyatlarini 
iloji boricha ko‘proq yuzaga chiqarish uchun o‘z-o‘zini takomillashtirishga astoydil intiladilar.

Aynan yuqoridagi holatni aniqlash uchun tayyorlangan so‘rovnomada tarkibiy qismlar ekspertizasi 
tomonidan mustaqil qo‘shish imkoniyati va ularning baholanishi ham ko‘zda tutilgan bo‘lib, inson–texnika 
tizimida ta’lim olayotgan talabalarining texnik iste’dodini tavsiflay oladi.

Ekspert baholash natijalari asosida barcha olingan ekspert ballari umumiy statistik jadvalda umumlashtirildi, 
bu esa har bir tarkibiy komponent uchun o‘rtacha koeffitsiyentni aniqlash va ularni muhimlik darajasiga qarab 
moslashtirish imkonini berdi. Shu bilan birga, tarkibiy qismlarning dolzarblik ko‘rsatkichi 7 dan 10 ballgacha 
teng bo‘lgan o‘rtacha koeffitsiyent, ya’ni yuqori va o‘rtacha muvofiqlik darajasini aks ettiradi (1-rasm).

1-rasm: Texnika yo‘nalishi talabalari texnik iste’dodining dolzarb tarkibiy qismlari

TAHLIL VA NATIJALAR
Kompleks psixodiagnostika natijalariga ko‘ra, inson–texnika tizimida ta’lim olayotgan talabalarning texnik 

iste’dodini rivojlantirish darajalarining ilgari ajratilgan darajasini hisobga olgan holda, o‘rta ko‘rsatkichlarning 
foiz nisbatlarini aniqlash orqali olingan natijalarni umumlashtirish amalga oshirildi.

Shunday qilib, birinchi psixodiagnostik tekshiruv natijalariga ko‘ra (ijtimoiy-psixologik treningni o‘tkazishdan 
oldin) tajriba (80,3%, 49 kishi) va nazorat guruhi (80,6%, 50 kishi) talabalarining umumiy soni o‘rganilayotgan 
xususiyatning o‘rtacha rivojlanish darajasiga ega ekanligi qayd etildi (2-rasm).

2-rasm: Ijtimoiy-psixologik treningni o‘tkazishdan oldingi kompleks psixodiagnostik tekshiruv natijalari (n=123)

Tajriba guruhida 11,5 % (7 kishi) va 4,9 % (kishi), nazorat guruhida esa 12,9 % (8 kishi) va 4,8% (3 kishi) 
respondentlar texnik jixatdan yuqori va o‘rtadan yuqori darajaga ega bo‘lgan. O‘rganilayotgan hodisaning eng 
yuqori darajasi o‘rtacha rivojlanish darajasidan past bo‘ldi. Shunday qilib, tajriba guruhida respondentlarning 
3,3 % (2 kishi), nazorat guruhida esa respondentlarning 1,7 % (1 kishi)da shu ifoda aniqlandi. Shunga ko‘ra, 
texnik iste’dodni rivojlantirish darajasi past bo‘lgan respondentlar aniqlanmagan.

Yuqoridagi so‘rov natijalari tayyorlangan ijtimoiy-psixologik trening samaradorligini ushbu empirik o‘rga
nishni o‘tkazishning asosiy shartlaridan biri bo‘lgan psixodiagnostik xususiyati bo‘yicha umuman taqqoslash 
guruhlarining shaxsini aniq ko‘rsatib beradi.

XULOSA VA TAKLIFLAR
Ushbu maqolada tadqiqot natijalari inson–texnika tizimida ta’lim olayotgan talabalarning texnik iste’dodini 

rivojlantirish jarayonini har tomonlama takomillashtirish bo‘yicha quyidagi ijtimoiy-psixologik tavsiyalarni ajratish 
imkonini berdi: talabalarni tayyorlashning butun jarayoni kasbiy mahorat asoslarini samarali shakllantirishga 
va bo‘lajak mutaxassisning ijtimoiy yetukligini shakllantirishga qaratilishi lozim. Buning uchun o‘quv ishlarini 
rejalashtirish professional-ishchi mehnatiga zamonaviy ishlab chiqarish talablarini va texnika yo‘nalishidagi 
oliy o‘quv yurtlarida o‘qitish mazmunining o‘ziga xos xususiyatlarini hisobga olgan holda amalga oshirilishi 
kerak. Shu bilan birga, bo‘lajak mutaxassis shaxsining eng muhim professional ahamiyatga ega bo‘lgan sifat-
lariga kasbiy ishlarning o‘rganilgan usullarini takomillashtirish, ishlab chiqarish topshiriqlarini bajarishdagi o‘ta 
murakkab qiyinchiliklarni bartaraf etishga intilish, ishlab chiqarish vazifalarini bajarishda ijodiy izlanishga faol 
intilish, o‘z shaxsiyatini rivojlantirish uchun jamoaning manfaati yo‘lida ongli va maqsadga muvofiq ishlashga 
tayyorligi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

